
Texnikumlarni muvaffaqiyatli tamomlagan bitiruvchilar hujjatlarini 

topshirish tartibi: 

Texnikumni muvaffaqiyatli tamomlaganlar toifasiga texnikumdagi butun 

o‘qish davrida o‘quv semestrlari yakuniga ko‘ra o‘zlashtirish baholari “5 (a’lo)” va 

“4 (yaxshi)”, biroq o‘zlashtirish baholarining kamida 50 foizi “5 (a’lo)” bo‘lgan 

bitiruvchilar kiradi. 

Yakka tartibdagi suhbat orqali qabul qilish tartibi texnikumni tamomlagan 

yildan boshlab ikki yil mobaynida tatbiq etiladi. 

Bitiruvchilar har yili 5-iyuldan 25-iyulga qadar O‘zbekiston Respublikasi Oliy 

va o‘rta maxsus ta’lim vazirligining rasmiy veb-sayti orqali onlayn ro‘yxatdan 

o‘tadilar.  

Bitiruvchilar JIDUning bakalavriat ta’lim yo‘nalishiga ro‘yxatdan o‘tishida 

tizimga shaxsiy ma’lumotlarini kiritishi va quyidagi hujjatlarni yuklashi talab 

etiladi: 

- pasport yoki ID-karta nusxasi; 

- texnikumni bitirganlik to‘g‘risidagi hujjat va unga ilovaning nusxasi. 

 

Oliy va o‘rta maxsus ta’lim vazirligi tomonidan vazirlikning rasmiy veb-sayti 

orqali bitiruvchilarni ro‘yxatdan o‘tkazish jarayonlari muvofiqlashtirilib boriladi. 

Onlayn ro‘yxatdan o‘tgan bitiruvchilarning tizimga yuklangan hujjatlari JIDU 

qabul komissiyasi tomonidan har yili 5-avgustga qadar o‘rganib chiqiladi va 

o‘rganish natijalari bo‘yicha abituriyentlarning shaxsiy kabineti orqali ularga xabar 

beriladi. 

Bitiruvchilar tomonidan topshirilgan hujjatlarning qalbakiligi aniqlanganda, u 

suhbatdan (talabalikka qabul qilingandan keyin aniqlansa, talabalikdan) 

chetlashtiriladi hamda hujjatlari belgilangan tartibda huquqni muhofaza qiluvchi 

organlarga yuboriladi. 


